
OPSIYNAU CARTREFI GOFAL

Beth bynnag eich amgylchiadau bydd rhaid 
ichi dderbyn cwestiynau anodd a gwneud 
penderfyniadau am ‘beth sydd orau’.    

Ystyriaethau wrth feddwl am 
drefniadau byw   
Mae’n normal profi ystod o emosiynau 
gwahanol ac ar adegau, eithafol, wrth 
ystyried y dewisiadau o ran cartrefi gofal. 
Dyna pam y mae cymryd yr amser i ystyried 
dewisiadau sydd er lles gorau’r person a 
rhannu eich barn a’ch anawsterau gyda 
theulu a chyfeillion cefnogol, a gweithwyr 
proffesiynol allweddol (Gweithiwr 
Cymdeithasol, Ymgynghorydd Dementia, ac 
ati) mor bwysig. Bydd hyn yn helpu gofalu 
fod eich penderfyniadau’n seiliedig ar 
ffeithiau yn hytrach nac emosiynau, a’u bod 
wir er lles gorau pawb.

Mae’n gwneud hyn hefyd yn gallu lleihau’r 
perygl fod penderfyniadau’n cael eu rhuthro 
gan weithwyr proffesiynol allweddol wedi 
derbyn rhywun i’r ysbyty – na fyddai o 
reidrwydd yn eich cynnwys chi mewn dim 
mwy na galwad ffôn neu gyfarfod byr.
Cofiwch eich bod yn ystyried dewisiadau, 
fel bod eich llesiant a’ch diogelwch chi, 
yn ogystal â diogelwch y person rydych 

yn gofalu amdanynt, yn cael eu diogelu. 
Peidiwch ag esgeuluso eich anghenion eich 
hunan, maen nhw’n bwysig hefyd.

Bydd eich perthynas gyda’r person rydych 
yn gofalu amdanynt yn newid wrth i’w 
hanghenion am ofal a chefnogaeth 
gynyddu, yn enwedig felly pan ddaw’r amser 
i ddefnyddio cartref gofal yn nes. Gall y 
newid yn eich perthnasoedd a’r ystod o 
emosiynau y gallech eu profi megis colled, 
euogrwydd, cywilydd a dicter deimlo’n 
llethol. Neu efallai y teimlwch yn ddiffrwyth 
wedi ysgwyddo baich cyfrifoldebau gofalu 
cyhyd fel nad ydych yn gwybod sut rydych 
yn teimlo. Beth bynnag eich sefyllfa, mae’n 
hollbwysig chwilio am gyngor, gwybodaeth 
a chefnogaeth mor gynnar ag y gallwch er 
mwyn eich llesiant eich hun.

Cael gafael ar gymorth a 
chyngor
•  Os ydych yn cael eich amgylchiadau yn 

anodd, siaradwch drwy eich teimladau 
gyda rhywun rydych yn ymddiried 
ynddynt. Mae siarad am eich pryderon yn 
golygu y gall pobl dawelu eich meddwl, 
cynnig eich cefnogi, neu eich cyfeirio 
at asiantaethau all eich helpu. Efallai 

Mae gofalu am berson â dementia, yn enwedig wrth i’r salwch 
ddatblygu, yn gallu effeithio ar eich llesiant, eich bywyd 
personol a’ch gwaith a’ch addysg. Gall amser ddod pan fyddwch 
chi neu eraill sy’n rhan o ofal a thriniaeth y person â dementia 
yn cwestiynu a ellir parhau i ddiwallu eu hanghenion yn ddiogel 
gartref, neu a fyddai’r gefnogaeth 24-7 a ddarperir mewn 
cartref gofal yn well dewis.

http://myhomelife.org.uk/wp-content/uploads/2014/11/mhl_review.pdf

https://gov.wales/sites/default/files/publications/2019-12/
understanding-your-rights-as-a-carer.pdf

y bydd gan eich gwasanaeth gofalwyr 
lleol grŵp gofalwyr y gallech ymuno ag 
ef, gwasanaeth cwnsela neu weithiwr 
cymorth i siarad â nhw.

•  Gall siarad â’ch meddyg teulu, gweithiwr 
iechyd neu ofal cymdeithasol i wneud 
dewis anodd eich helpu i ystyried beth 
sydd bwysicaf i’ch llesiant chi a llesiant 
y person rydych yn gofalu amdanynt. 
Peidiwch â bod ofn gofyn am yr 
wybodaeth sydd ei hangen arnoch er 
mwyn gwneud penderfyniad rydych yn 
gyfforddus ag ef (2007, O’May). 

•  Darllenwch am brofiadau gofalwyr eraill 
fu drwy’r profiad, gan gynnwys y blog 
hwn.

• Os ydych yn bryderus am eich iechyd a 
llesiant eich hun, siaradwch â’ch meddyg 
teulu neu weithiwr proffesiynol. Os 
hoffech gael cyngor annibynnol i’ch helpu 
i ddeall sut mae lleoedd mewn cartrefi 
gofal yn cael eu cyllido neu os ydych yn 
teimlo’n unig ac ynysig gallwch gysylltu 
ag Age Cymru Advice (08000 223 444).

• Os hoffech gael cyngor annibynnol am y 
ffordd y mae gwahanol fathau o dementia 
yn datblygu dylech ffonio Llinell 
Gymorth Dementia UK (0800 888 
6678). Os ydych angen cyngor 24 awr ar 
dementia, ffoniwch neu Llinell Gymorth 
24-awr Dementia Cymru (0808 808 
2235).

• Os oes gennych bryder am ofal person 
â dementia, dylech siarad â Rheolydd y 
Cartref Gofal a lleisio eich pryderon. Os 
yw hynny’n teimlo’n rhy anodd neu os 
ydych yn poeni am ddiogelwch a llesiant 
person â dementia gallwch gysylltu 
â thîm gwaith achos Comisiynydd 
Pobl Hŷn Cymru, fydd yn rhoi mwy 
o wybodaeth ichi ac yn codi llais ar 
eich rhan. Gallwch hefyd gysylltu ag 
Arolygiaeth Gofal Cymru.

• Os ydych yn profi trallod emosiynol, yn 
ei chael yn anodd ymdopi neu’n ystyried 
hunan-laddiad dylech ffonio’r Samariaid 
ar unrhyw adeg ar 116 123.

Mwy o wybodaeth 
am ofal canolraddol a 
gofal ailalluogi
www.ageuk.org.uk/globalassets/
age-cymru/documents/
information-guides-and-
factsheets/fs76w.pdf

Gofal gartref
Dyma lle y bydd Gweithiwr Gofal 
Cymdeithasol yn mynd i weld y person 
gartref i gyflawni anghenion gofal personol 
neu dasgau cartref i helpu’r person i 
fyw’n annibynnol. Enw arall arno yw gofal 
trigiannol neu ofal cartref. 
Mae gofal personol yn cynnwys help gyda 
chodi o’r gwely a mynd i’r gwely, baddona, 
gwisgo, prydau bwyd, defnyddio’r tŷ bach a 
chymryd meddyginiaethau.
Mae tasgau cartref yn cynnwys help 
ymarferol gyda gwaith tŷ, siopa neu 
gymorth yn mynd yma a thraw. 
Caiff angen y person am ofal cartref ei 
asesu gan yr awdurdod lleol, a fydd wedyn 
yn trefnu pecyn gofal gartref i ddiwallu 
eu hanghenion. Efallai y codir tâl am 
ofal cartref ond mae hynny’n dibynnu 
ar amgylchiadau ariannol y person â 
dementia.

Gofal canolraddol a gofal ail-
alluogi
Mae’r gwasanaethau hyn yn tueddu bod 
yn rhai am gyfnodau byrrach. Mae gofal 
canolraddol yn wasanaeth gofal iechyd ac 
mae gofal ail-alluogi yn wasanaeth gofal 
cymdeithasol. Mae’r ddau wasanaeth yn 
tueddu golygu cymysgedd o weithwyr 
iechyd a gofal cymdeithasol yn darparu’r 
cymorth a’r gwasanaethau. Ni chodir tâl 
amdanynt am hyd at chwe wythnos. Mae’r 
ddau wasanaeth yn hyrwyddo annibyniaeth 
gartref ac maent fel arfer yn helpu person i:

• fynd gartref wedi cyfnod yn yr ysbyty;
• atal rhywun rhag gorfod cael eu derbyn 

i’r ysbyty; neu
• ddysgu neu ail-ddysgu tasgau cartref 

sy’n anodd iddynt (megis paratoi prydau 
bwyd, neu ymolchi).

DEWISIADAU GOFAL
Yn y bennod hon, rydym yn eich cyflwyno i’r prif fathau o ofal, gan gynnwys: gofal 
gartref (gofal trigiannol); cartrefi gofal, ail-alluogi, byw â chymorth a gofal lliniarol. 
Rydym hefyd wedi darparu mwy o fanylion am gartrefi gofal. Os yw person â dementia 
yn symud i gartref gofal gall fod yn newid arwyddocaol, sy’n creu heriau ar hyd y 
daith, ond gall fod yn brofiad cadarnhaol ac mae dewisiadau i wneud y trosglwyddo 
mor rhwydd ag y bo modd.

Mwy o wybodaeth am 
ofal 
www.ageuk.org.uk/cymru/
information-advice/care

www.ageuk.org.uk/cymru/
information-advice/care/care-
homes/finding-a-care-home

www.eac.org.uk

www.carehome.co.uk

Eich awdurdod lleol 

www.alzheimers.org.uk/get-
support/help-with-dementia-care/
care-home

http://iwantgreatcare.org 

© Ymddiriedolaeth Gofalwyr 2020.

Cartrefi gofal 
Mae cartrefi gofal yn lleoliadau preswyl 
hirdymor i bobl hŷn, sydd â staff gofal ar 
y safle 24 awr y dydd. Mae cartrefi gofal 
yn darparu cymorth a gofal i drigolion, 
ond mae pob cartref gofal yn gweithio 
yn eu ffordd eu hunain. Mae trigolion yn 
cael prydau bwyd ac yn cael eu cefnogi 
gyda gweithgareddau fel ymolchi, gwisgo 
a chymryd rhan mewn gweithgareddau 
cymdeithasol. Gall cartrefi gofal gael eu 
rhedeg gan gwmni preifat, awdurdod lleol 
neu elusen.

Dim ond rhai cartrefi fydd yn addas i bobl â 
dementia, ac mae anghenion iechyd person 
yn ffactor bwysig wrth ddewis y math 
mwyaf addas o gartref gofal.

Mae cartrefi gofal yn wasanaethau a 
reoleiddir sy’n gorfod cofrestru gydag  
Arolygiaeth Gofal Cymru. Mae AGC yn 
archwilio pob cartref yn rheolaidd i wneud 
yn siwr eu bod yn cyrraedd rhai safonau 
penodol. l. 

Ystyriaethau wrth ddewis 
cartref gofal addas  
Bydd hoffterau’r person â dementia 
a’r math o ofal maen nhw ei angen yn 
ffactorau pwysig wrth ddod o hyd i gartref 
gofal. Fe gewch wybodaeth o adroddiadau 
arolygiadau gan Arolygiaeth Gofal Cymru a 
gallwch drefnu mynd i weld cartref.  

Ystyriaethau wrth ymweld â 
chartrefi gofal 
•  A yw’r awyrgylch cyffredinol yn dda? 

• A oes perthynas dda rhwng y staff a’r 
trigolion? 

• A yw’r ystafelloedd a’r gerddi yn y cartref 
yn ddymunol a hygyrch?

• A yw’r cartref yn hyrwyddo dewis 
personol, megis cynnig hyblygrwydd 
gyda threfniadau beunyddiol a chynnig 
dewis o brydau?

• A yw’r cartref yn hyrwyddo hunaniaeth 
bersonol, megis personoleiddio 
ystafelloedd neu ddarparu ffonau 

preifat?

• A yw trigolion yn y cartref gofal yn cael 
cyfleoedd i gymdeithasu ac yn cael 
gweithgareddau difyr? Er enghraifft, 
a oes adloniant, neu gludiant ar gyfer 
teithiau dydd?

• A yw’n ymddangos fod y cartref gofal yn 
cael ei reoli’n dda o ran yr hyfforddiant 
mae’n ei gynnig i staff ac a oes cymhareb 
addas o staff i drigolion?

• A yw’n diwallu eich anghenion 
diwylliannol neu grefyddol?

• A yw’r lleoliad yn addas i’r person â 
dementia ac ichi a’ch teulu?

• A yw’r gost yn fforddiadwy ichi? A 
yw taliadau’n gynhwysol (‘cynnwys 
popeth’) neu’n sylfaenol, gyda chostau 
ychwanegol ar ben hynny.

• Ydych chi’n fodlon â sut mae’r cartref 
gofal yn cynnwys gofalwyr teuluol yn y 
gwaith o ofalu a chefnogi trigolion?

• Cymerir peth o’r wybodaeth o’r rhestr 
hon o (2003) y cyfeirir ato yn O’May 
(2007). 

My Home Life Cymru
Mae ‘My Home Life’ yn brosiect oedd 
yn edrych ar y profiadau da mae pobl 
yn eu cael mewn cartrefi gofal a beth 
sy’n bwysig i’r bobl sy’n byw yno. Er 
yr anelwyd y canllawiau hyn at staff 
gofal cymdeithasol, gallent fod o 
ddiddordeb ichi.

Cefnogi’r person rydych yn 
gofalu amdanynt i wneud 
trosglwyddiad da i gartref 
gofal 
Suzy Webster, Rheolwr Rhwydwaith 
Cartrefi Gofal, Age Cymru 

Mae pob cartref gofal da yn cydnabod 
gwerth gwybodaeth a sgiliau gofalwyr 
teuluol fel arbenigwyr yn gofalu am y person 
â dementia.  Rydych yn gwybod beth sy’n 
eu gwneud yn hapus, eu hoffterau a’u 
hanhoffterau, pwy yw’r bobl bwysicaf yn eu 
bywydau a beth yw’r pethau pwysicaf iddynt. 
Bydd meithrin perthynas dda gyda’r cartref 
gofal o’r cychwyn yn eich helpu i deimlo’n 
rhan o gymuned y cartref gofal.

Cyn y symud, efallai yr hoffech:
•  Ofyn os gallech gyfarfod â staff, gan 

gynnwys y rheolydd, y cogydd a’r 
cydlynydd gweithgareddau.

• Holwch am drefniadau rhedeg y cartref o 
ddydd i ddydd, pa weithgareddau mae’r  
cartref gofal yn eu cynnig a pha weithwyr 
iechyd a gofal cymdeithasol sy’n ymweld 
â’r cartref. 

• Helpwch baratoi’r ystafell wely gyda 
phethau y mae’r person yn ymddiddori 
ynddynt, ffotograffau o deulu a chyfeillion, 
blanced arbennig, pethau synwyriadol i 
gynnig cysur neu beiriant cerddoriaeth yn 
cynnwys rhestr chwarae bersonol.

• Gofynnwch os gallech gyfarfod â rhai 
teuluoedd eraill a gwirfoddolwyr yn y 
cartref gofal. 

Fe ddechreuwch ddod o hyd i’ch rhythm eich 
hun yn yr ychydig ddyddiau ac wythnosau 
cyntaf wedi’r symud. Ni fydd unrhyw 
amserau ymweld gosod felly fe ddechreuwch 
wneud eich trefniadau eich hun. Bydd rhai 
dyddiau yn anoddach nac eraill. Gallwch 

siarad â rheolydd y cartref gofal am sut 
rydych yn teimlo; ni fydd ateb i’ch pryderon 
bob tro ond bydd rheolydd cartref gofal 
da yn gwrando arnoch ac yn ymateb lle y 
gallant.

Cymerwch amser i fyfyrio ar sut rydych 
yn gweld eich rôl ofalu yn esblygu wedi i’r 
person â dementia symud i mewn i gartref 
gofal. Efallai y byddwch eisiau chwarae 
cymaint o ran â phosib mewn tasgau gofal, 
neu efallai y dewiswch gamu’n ôl o’r gwaith 
ymarferol o ofalu. Eich dewis chi fydd 
hwnnw a dylech deimlo’n hyderus yn dweud 
wrth y cartref gofal beth yw eich dymuniad, 
fel y gallant eu hwyluso lle y mae modd.

Mae cyfathrebu da rhwng gofalwyr, 
trigolion a chartrefi gofal yn arwain at 
ofal da sy’n seiliedig ar berthnasoedd. 
Mater ichi a’r cartref gofal yw dod o hyd 
i’r ffordd orau o gadw cysylltiad. Mae rhai 
teuluoedd yn hoffi trefnu cyfarfodydd neu 
alwadau ffôn wyneb yn wyneb rheolaidd 
gyda rheolydd y cartref gofal, ac mae 
llwyfannau cyfryngau cymdeithasol fel 
Facebook a chyfarfodydd rhithiol dros Zoom 
yn cynnig dewis arall. Fodd bynnag, sut 
bynnag y dewiswch gadw cysylltiad, mae 
wastad yn braf clywed newyddion da yn 
ogystal â rhannu pryderon.

Gofal lliniarol 
Gofal lliniarol yw unrhyw driniaeth neu 
gymorth a roddir i bobl a chanddynt gyflwr 
sy’n cyfyngu eu bywydau, ac mae hyn yn 
cynnwys dementia. Gellir ei ddarparu am 
ddyddiau, misoedd neu flynyddoedd gan 
wahanol fathau o weithwyr proffesiynol. 
Gellir rhoi gofal yng nghartref person, 
mewn cartref gofal, mewn hosbis, neu 
mewn ysbyty. 

Gofal diwedd oes yw’r driniaeth a’r cymorth 
a roddir i bobl sy’n nesu at ddiwedd eu 
bywyd. Mae’n un rhan o ofal lliniarol.. 
Darllenwch am y gwahaniaeth rhwng 
gofal lliniarol a gofal diwedd oes.

Dylai ffocws gweithwyr iechyd a gofal ar 
ddiwedd gofal gynnwys y canlynol.  

•  Cyfforddusrwydd y person â dementia, 
gan gynnwys rheoli poen.

• Urddas y person â dementia. 

• Hoffterau’r person â dementia a’u 
hanghenion unigol. Gallai’r rhain fod 
wedi cael eu trefnu ymlaen llaw mewn 
cynlluniau gofal uwch. Efallai y clywch 
y rhain yn cael eu galw’n ofal sy’n 
‘seiliedig ar y person’. Mae ymagwedd 
seiliedig ar y person yn egwyddor sy’n 
rhoi person yn gyntaf, nid y salwch sydd 
ganddynt. Mae’n ymwneud â dangos 
parch a thrugaredd i bobl, a chynnal 
urddas person. Mae’r ffocws ar hyrwyddo 
dewis ac annibyniaeth yr unigolyn. 

• Cyfathrebu’n effeithiol gyda chi ac 
unrhyw aelodau o’r teulu ac ateb unrhyw 
gwestiynau allai fod gennych.

Beth yw gofal 
hosbis?
Mae gofal hosbis yn holistig ac 
mae’n gofalu am anghenion corfforol, 
emosiynol, cymdeithasol ac ysbrydol 
rhywun a chanddynt gyflwr sy’n 
cyfyngu eu bywyd neu sy’n derfynol. 
Mae 16 o ddarparwyr hosbis elusennol 
yng Nghymru yn cynnig mathau 
gwahanol o wasanaethau, all gynnwys 
gofal therapiwtig (fel ffisiotherapi, 
therapi celf, therapi galwedigaethol), 
cefnogaeth adeg profedigaeth a 
mwy. Gellir darparu gofal hosbis yng 
nghartref person, mewn cartref gofal, 
neu mewn hosbis. Gall gofal hosbis 
gynnwys cefnogaeth i ofalwyr a helpu 
teuluoedd i baratoi ar gyfer diwedd 
bywyd.

Er mwyn derbyn gofal hosbis, 
siaradwch â’ch meddyg teulu, 
gwasanaeth gofalwyr, neu efallai y 
cewch eich cyfeirio ar ôl cael asesiad 
o anghenion gofalydd.

Er mwyn cael mwy o wybodaeth am 
ofal hosbis ewch i www.hospiceuk.
org/about-hospice-care/find-a-
hospice.

www.mariecurie.org.uk/help/support/diagnosed/recent-diagnosis/palliative-care-
end-of-life-care#what

www.nhs.uk/conditions/end-of-life-care/hospice-care

SUT I DDOD O HYD I GARTREF GOFAL LHDTCRH+

Gall rhagfarn ar sail oedran, diffyg 
hyfforddiant ac ymwybyddiaeth a rhagfarn 
oll chwarae rhan yn gwneud i berson sy’n 
LHDTCRh+ deimlo’n anghyfforddus. Gall 
olygu hefyd nad yw’r gofal a’r gefnogaeth a 
roddir i berson yn ddigonol nac yn seiliedig 
ar y person a’i fod yn gwneud drwg i’w 
llesiant. Fodd bynnag, gwnaed llawer o 
waith mewn cartrefi gofal a lleoliadau gofal 
eraill i sicrhau y ceir gwell cydnabyddiaeth a 
chefnogaeth i deuluoedd LHDTCRh+ megis 
Safon Ansawdd Pride in Care..

Nid yw bod yn ofalydd neu gofalu am rywun 
sy’n LHDTCRh+ yn golygu y dylid esgeuluso 
eich anghenion a’ch hawliau chi. Gallwch 
gymryd rhai camau i’ch helpu i ddod o 
hyd i gefnogaeth dda ac mae mudiadau 
y gallwch gysylltu â nhw i gael mwy o 
gefnogaeth. 

Dewis cartref gofal 
Wrth ddewis cartref gofal, gofynnwch 
gwestiynau am eu hagwedd at amrywiaeth 
a bod yn agored.

Os ydych yn hyderus, gallech roi gwybod 
i reolydd y cartref gofal eich bod yn 
bâr hoyw, neu gallech ddewis gofyn 
cwestiynau mwy anuniongyrchol. Er 
enghraifft:

• A oes llawer o drigolion LHDTCRh+ yn y 
cartref?

• A yw’r cartref yn dathlu mis Pride bob 
blwyddyn ym mis Mehefin?

• A oes gan y cartref bolisi cyfredol ar 
amrywiaeth a chynhwysiant?

• A yw staff yn cael hyfforddiant rheolaidd 
ar amrywiaeth a chynhwysiant?

Bydd yr atebion yn rhoi cliwiau ichi am 
agwedd y rheolydd ac am ethos y cartref 
gofal ac yn eich helpu i benderfynu a fydd 
y person rydych yn gofalu amdanynt yn 
gyfforddus yno, ac a fyddwch yn teimlo 
y bydd yn ddiogel ichi ymweld â nhw ac y 
cewch groeso yno.

Gwrandewch ar naws yr atebion, yn ogystal 
â’r cynnwys. 

• •A yw’r aelod staff yn swnio’n empathetig 
ac agored?

• •A ydynt yn gwrando arnoch yn astud ac 
yn gofyn cwestiynau ichi?

Os felly, gallai hynny awgrymu, er efallai 
nad yw’r holl bolisïau ac arferion yr hoffech 
eu gweld yn ddelfrydol ar waith eto, eu 
bod yn gartref sy’n fodlon dysgu ac anelu 
at adeiladu cartref cynhwysol sy’n cynnig 
gofal personol.

Caiff eich hawliau eu diogelu gan y gyfraith 
hefyd, yn rhan o Ddeddf Cydraddoldeb 
2010.

Mae gan ofalwyr a phobl sy’n derbyn gofal sy’n ystyried eu hunain yn lesbiaid, hoyw, 
deurywiol, traws, cwiar neu ryngryw (LHDTCRh+) hawl i gael cefnogaeth a chymorth 
priodol ac ni ddylent wynebu gwahaniaethu neu stigma.

www.ageuk.org.uk/globalassets/age-cymru/documents/
information-guides-and-factsheets/ig02.pdf

www.ageuk.org.uk/cymru/information-advice/

www.stonewallcymru.org.uk/help-and-advice

Deddf Cydraddoldeb 2010
Mae’r Ddeddf Cydraddoldeb yn berthnasol 
i sefydliadau, gan gynnwys cartrefi gofal, 
sy’n darparu gwasanaeth i’r cyhoedd. 
Mae’r Ddeddf yn gwahardd aflonyddu a 
gwahaniaethu yn erbyn pobl yn seiliedig ar 
‘nodweddion gwarchodedig’, sy’n cynnwys 
cyfeiriadedd rhywiol ac ail-bennu rhywedd. 
Er enghraifft, os gwrthodir y cyfle ichi rannu 
ystafell wely gyda’r person â dementia 
oherwydd eich bod yn hoyw, neu’n wynebu 
homoffobia gan staff, mae hyn yn torri un o 
amodau’r Ddeddf.

Yn y cyswllt hwn, dylech siarad â rheolydd 
y cartref gofal am eich profiad. Os ydych yn 
anfodlon wedi gwneud hynny, bydd angen 
ichi wneud cwyn ffurfiol i ddarparydd y 
gwasanaeth yn unol â’u gweithdrefnau. 
Gallwch gysylltu hefyd ag

Arolygiaeth Gofal Cymru yn https://
careinspectorate.wales/contact-us/raise-
concern i leisio pryderon, a’r sefydliadau a 
restrir yn LGBT+ Navigating later life (Age 
UK, 2019). Gallwch hefyd gysylltu ag

Age Cymru, Comisiynydd Pobl Hŷn 
Cymru a Stonewall i gael cyngor yn 
seiliedig ar eich amgylchiadau. 

Mwy o wybodaeth a 
chymorth 
Safe to be me: Meeting the needs 
of older LGBT+ people in health and 
social care services – a resource 
for professionals (Age UK)

LGBT+ Navigating later life 
(Age UK) www.ageuk.org.uk/
globalassets/age-cymru/
documents/information-guides-
and-factsheets/ig02.pdf

www.alzheimers.org.uk/get-
support/help-dementia-care/lgbt-
support

www.diversitytrust.org.uk/
careunderrainbow/ 

www.stonewallcymru.org.uk/help-
advice/information-and-resources

Trans Ageing & Care http://trans-
ageing.swan.ac.uk/?page_id=213

© Ymddiriedolaeth Gofalwyr 2020.

DEWIS CARTREF GOFAL: 
CEFNOGAETH I BOBL O 
GYMUNEDAU ETHNIG A 
DIWYLLIANNOL A LEIAFRIFWYD
Os ydych yn manteisio ar wasanaeth ar 
gyfer y person rydych yn gofalu amdanynt, 
megis cartref gofal, gofynnwch gwestiynau 
fel y gallwch fod yn hyderus y bydd y gofal 
yn addas ar gyfer y person â dementia 
ac yn darparu ar gyfer eu hanghenion 
diwylliannol. Er enghraifft:

A oes gan y cartref gofal bolisi 
cydraddoldeb ac amrywiaeth? A yw staff yn 
barod i siarad am anghenion diwylliannol y 
person â dementia?

A ellir cynnig oriau gofal seibiant ar adeg 
sy’n addas ichi? Er enghraifft, efallai yr 
hoffai rhai Mwslimiaid fod gofal yn cael ei 
ddarparu ar adeg sy’n golygu y gallant fynd 
i weddïau arbennig prynhawn dydd Gwener 
mewn mosg.

A yw’r cartref gofal yn gallu darparu bwyd 
sy’n diwallu anghenion diwylliannol a 
chrefyddol y person â dementia? 

A yw staff gofal yn ymwybodol o’r ieithoedd 
neu atgofion y gallai’r person â dementia 
fynd yn ôl iddynt ar adegau? Gallwch 
argraffu neu archebu copi o dempled 
‘This is me’ er mwyn cofnodi’r wybodaeth 
sy’n bwysig i’r person â dementia a’i 
rhannu gyda staff gofal neu weithwyr 
cymdeithasol.

A yw staff gofal yn ymwybodol o, neu’n 
fodlon dysgu, sut i ofalu’n dda mewn ffordd 
sy’n ddiwylliannol briodol? Er enghraifft, a 
ydynt yn gwybod sut i ofalu am y math o 
wallt sydd gan y person â dementia, gan 
gynnwys cribau neu siampws arbennig? 

Os wynebwch hiliaeth mewn cartref gofal, 
mae hyn yn torri un o amodau Deddf 
Gwasanaethau Cymdeithasol a Llesiant 
(Cymru). Mewn sefyllfa felly, dylech siarad 
â rheolydd y cartref gofal am eich profiad.  
Os ydych yn anfodlon â’r canlyniad, 
gallwch wneud cwyn ffurfiol i ddarparydd 
y gwasanaeth yn unol â’u gweithdrefnau. 
Gallwch gysylltu hefyd ag Arolygiaeth 
Gofal Cymru i leisio pryder, ac, os ydych yn 
berson hŷn, Age Cymru neu Gomisiynydd 
Pobl Hŷn Cymru i gael cyngor yn seiliedig 
ar eich amgylchiadau.

